
under stillen

messe sprich diz gebet

nd stén ich hier hérre gagenwertic

di man daz opfer segenet

daz dir himelischer vater an deme
kriuze geopferet wart viire alle die
kristenheit in der wirheite dines
tritsunes . unsers hérren Jesu Christi .
ni ne bin ich des niuwet wirdic daz

ich iemer da solte erschinen dé s6 groz
genide unde heilicheit volbriht

wirdet . wan daz ich mich des troeste
daz dii in santest in dise werelt ze eineme
wiéren opfere viire alle dine

kristenheit . hilf mir hérre hiute daz ich
under dinen kinden beahtet miieze werden
viire der szlicheit dir diz gagenwertic
opfer hiute volbriht wirdet in der
wirheit des heiligen lichamen dines
tritsunes . unsers hérren Jesu Christi .
hilf mir hérre daz ich dar einiu

liche der heiligen diemiiete der muoz

ich geniezen diu dir daz geriet daz da

ze sus getdner wis unsich ze den hulden
dines vater brahtest . di ne santest engel
noch enhein ander geschepfede nich

uns da bist selbe komen nich diner hantgetét .
ich geloube hier din heilige gagenwertige
ich gere unde bite der heiligen

gemeinede disses wéren offers daz

iz mir hiute si ein antliz miner stinde

ein vestenunge mines gelouben . ein lipnare
mines libes unde miner séle ein riuwe
miner siinde ein bezzerunge mines lebenes .
ein warnunge und ein beschirmunge

wider den tiuvel und alle sine

rxte hérre Jesu Christe des lebentigen

gotes sun . di der mit den willen

des vater mit der gevriimede des heiligen
geistes mit dineme tode erlidiget

hast die kristenheit lidige mich

durch dinen heiligen lichamen durch
dines heiligen bluotes willen von siinden
unde von allem tibele . mache

mich gehérsam dinen geboten . und en

1z mich niemer von dir gescheiden werden .
qui vivis et regnas per omina saecula saeculorum
amen . de sancta Maria oratio

éwigiu maget vrouwe sante Maria

da dé bist ein kiiningin des himeles

unte der erde da da bist ein trost der
stintare und ein widerstienzrin der schuldigen .
da dé bist ein vréuwede und ein ére

der guoten . dd dé bist ein corona und

ein zierde aller heiliger megede . kér

die dine genzdigen ougen ze mir vile armer
stintzrin . unde ruoche mich ze erkennene
under allen den die dich ltterliche

minnen . heiligiu maget sante Marie
vogetin und helfzrin aller dere die sich

an dich lazent unde dir getriiwent

hilf mir gendden und antlzes aller

miner siinden umbe dinen sun Jesum
Christum der dir niuwet des en verseit

des di in gebittest . hilf mir vrouwe

durch die genide die er ze dir hét

getdn do er von dineme reineme libe

geruochte geboren werden wirer

got unde wirer mennische durch daz
heil unde durh di erloesunge aller der
werelte daz er mir vergebe allez daz
tibel daz ich ie getete von des aneginnes
mines libes unz an dise stunte .

heiligiu muoter d eine da bist an der
genide und an der helfe wir unsich

alle versén . di nich gote unser einlichiu
zuoversiht unde trost bist . hilf

mir umbe dinen sun daz er durh

dine wirde unde durh dine underkumft
min séle unde minen

lichamen gereine unde geliutere

von aller unreinicheit unde

von allen bosheiten von allen

meintxten . é daz ich disses libes
verwandele kiiningin der genidden
bit Jesum din sun daz er miniu laster
von mir neme unde mich erviille

mit sinen heiligen tugenden . daz

er nit unde haz vone mir geverre

und allen {ibelen willen . daz

er mir gebe bruoderliche minne unde
guoten willen . daz er alle hohvart
vone mir gevremede unde mir wir
diemuot gebe . daz er alle unreine
gedanke und tibel geliiste und
unsiber girede von mineme geiste
vertribe . unde mir reine gedanke
unde kiusche girede gebe . wirer
mersterne von der uns daz éwige
lieht erschinen ist von der uns alliu
genide komen ist habe mich in diner
gehuht und in dineme gebete

in alle zit vore gote daz ich din
geniezen miieze daz ich alle die
vreise unte daz iibel disses libes entvliehe .
unde nich diseme libe den

éwigen lip besitze . ich bejihen dir
vrouwe miner siinde ich sende

dich an dinen einborenen sun daz

d mich umbe in entschuldigest daz
d@ mir umbe in antliz erwerbest .
daz di allen sinen zorn swir

s6 ich sin wirdic s1 vone mir kérest

und in ze erbarmicheit iiber

mich geneigest nt kére himelischiu
kiiningin din heiterez antliitze ane

mich siintzrin . unde geneige din
miltez unde din genzdigez gesiune

ze mir vile unwirdigen . unde ruoche
mich ze erkennene under allen dien

die din lop emizigen die sich diner

ére vrouwen die dich lGterliche minnen .
min herze daz ger din slifente

unde wachente . min séle tiirste

nich dir vruo unde spite swenne s6

ich an dich gedenke s si ich vri von allem
iibele . der tiuvel der ne habe necheinen
gewalt iber mich . alle bekorunge
verldzen mich . diu himelische genéde

beschouwe mich . alliu miniu werc

die werden gevramspuotiget . in allen
minen wegen s6 muoz ich werden berihtet .
und alle mine begiinste unde

vlize die bringe got ze guoteme ende
swenne so ich din gedenke . nG hebe ich
min herze unde min hende Gf vrouwe

zuo dir unde bitte dich durch die liebe
dines trtsunes daz di geruochest

zuo mir ze komene min ze gewisene

mit dinen heiligen megeden unde mit
allen heiligen swenne s6 min séle

von diseme libe scheide . gevrouwe unde
getroeste gotes muoter denne min

séle mit diner heiliger gagenwirte

unde loese mich von aller der vorhte
unde der egesote satanae unde siner
engele . entvich mich denne under dine
milten hende unde wis min leitarin
unde min beschirmarin . daz der iibele
hellewarc mir weder vore mir noch

nich mir geschaden miige olde zuo komen .
von der guotliche dines literen antliitzes
s6 vliehen unde zervaren alle mine
viende als der morgenwolken

von deme schimen der sunnen di wis
mir denne vrouwe ein getriuwer und

ein gewisser leitzre . daz mir iuwet
gebreste daz ich iuwet geirre daz ich
iuwet erkome an der eisbzriger beschouwunge

der vreislichen antliitze

die ich dé gesén muoz die porte der
himelischen Jerusalém die miieze ich offen
vinden von dinen geniden unde miieze
briht werden von dir vrouwe

an des alleroberesten beschouwunge .
unde miieze diner genidde geniezen

daz ich sin vorhtsam unde sin anclich
urteilede entvlieche . genadigiu maget
sante Maria daz erwelte goteshs

des heiligen geistes dii d4 bist ein vluht
aller die sich verwiirket hint und ein
widerladunge der verkérten da di

bist geheizen diu himelporte . wis denne
vore gote min viirespreche ergip d

rede viire mich . underwint di dich

miner sache entschuldige mich und entrede
mich hilfe mir denne heiligiu

vrouwe daz ich von dir unde von allen
heiligen niuwet gesunderet werde

unte daz ich wirdic erteilt werde

der gendzschefte der himelischen

koere von éwen unze éwen . Amen .

